Тэма: Словы – назвы прыметы прадметаў
Мэта: фарміраванне ўмення  распазнаваць  словы, якія называюць прыметы прадметаў па пытаннях і значэнні.
Задачы:
– вучыць адрозніваць словы, якія называюць прыметы прадметаў, назіраць 

за іх функцыяй у мове;

– развіваць мову, вуснае звязнае мысленне; навыкі граматнага пісьма;

– выхоўваць паважлівыя адносіны да слова.

 
Ход урока
1. Арганізацыйны этап
Метад “Вітанне”

Я вітаю тых:

Хто сёння з задавальненнем ішоў у школу.

У каго добры настрой.

Хто любіць вучыцца.

Хто хоча даведацца пра нешта новае. 

2. Этап праверкі дамашняга задання

– Прапаную вам праверыць , як вы справіліся з выкананнем дамашняга 
задання. Што трэба было зрабіць?  (Дапісаць сказы)
Вучні зачытваюць свае сказы і тлумачаць напісанне вялікай літары ў 
словах.

Самаацэнка правільнасці выканання задання на  лістах самаацэнкі.
Хвілінка чыстапісання
– Каб падрыхтаваць вашу руку да напружанай работы на ўроку, як заўсёды, пачнем з хвілінкі чыстапісання. Пакажам як мы прыгожа, чыста, акуратна пішам у сшытках.

– Прыйшла Вясна, сонейка прынесла, давайце крышачку пагрэем нашы ручкі, нашы пальчыкі. Паглядзіце ўважліва на літары, якія падрыхтавала для нас Вясна.

– А цяпер пакладзіце правільна сшыткі, выпраміце спінку. Пачынаем пісаць.

Знайдзіце словы, у якіх схавалася правіла. Растлумачце правапіс. 

Ацаніце акуратнасць напісанага вамі на лістах самаацэнкі.

3. Этап актуалізацыі ведаў і ўменняў 

Слоўнікавая работа
На дошцы карткі са словамі: 
                                тртэа, ромет, такльспек, дыцвёр
– Паглядзіце на дошку і падумайце, што трэба зрабіць у гэтым заданні. (Скласці словы) 

– Якія словы ў вас атрымаліся? 
Цв..рды   т..атр   сп..ктакль    м..тро
– Што гэта за словы? (Слоўнікавыя). Запісваем словы, устаўляючы прапушчаныя літары.
Працуем у парах. 

Праверка: называем слова і адначасова перагортваем картку з правільным

адказам на дошцы.   (тэатр, метро, спектакль, цвёрды)
– Знайдзіце “лішняе” слова. (цвёрды). Чаму яно “лішняе”?
– Давайце паставім пытанні да астатніх слоў. 

– Што гэта за словы? (Назвы прадметаў)

– Якое ж пытанне паставім да слова “цвёрды”? Што можа быць цвёрдым?

– Запішыце новае слова з новага радка.  Пастаўце націск у слове.

Ацэнка работы на лістах самаацэнкі.
Фізкультхвілінка для вачэй – трэнажор

4. Этап паведамлення тэмы і мэты ўрока
– А цяпер паслухайце  верш “Лянівы партфель” 
Партфель прыйшоў дамоў са школы,

На пухавік  упаў хутчэй

І вохкаў, як дзядуля кволы, 

І не расплюшчваў ён вачэй.

Пад вечар толькі падхапіўся,

Знянацку скокнуў на ката,

Згубіў пенал, пад стол забіўся

І ўжо заснуў надоўга там.

Уранку, ледзь прадзёршы вочы,

Наеўся бабчыных бліноў,

Знайшоў пенал, сабраўся моўчкі

І пацягнуўся  ў школу зноў.

Партфель разгортваў кніжку рэдка,

Лянівы, ён хітрыў, хлусіў,

А скончыў першы клас нарэшце – 

Не ведаў літара ён усіх.

– Паслыхайце і  вызначце словы-назвы школьных прылад.

Называюць словы: партфель, пенал, кніжка.

– На якія пытанні адказваюць гэтыя словы? 
– Які быў партфель?  (Лянівы)
– Як вам здаецца, што абазначае слова “лянівы”: назву прадмета ці нешта другое? На якое пытанне адказвае? 
– Ці ёсць у вас такі партфель?  Хто быў на самай справе лянівы?

– Слова “лянівы”  называе прымету прадмета.  
З апорай на схемы мінулых урокаў  давайце сплануем задачы  на ўрок (на дошцы)
– Мы павінны навучыцца:
Адрозніваць словы – прыметы прадметаў.

Ставіць пытанні  да слоў – прымет прадметаў.

Падбіраць па сэнсе словы – прыметы прадметаў.
5. Этап засваення новых ведаў

– Успомніце, якія слоўнікавыя словы мы  запісалі ў сшыткі.  Назавіце слова, якое называе прымету прадмета.   
Пастаўце пытанні да гэтага слова.  
Работа з падручнікам

– Апішыце яблык на с.80, пр.137
– Што называюць словы, якія апісваюць яблык?

– Чым звязаны паміж сабою гэтыя словы?

Парная работа “Настаўнік – вучань”.

Заяц (які?) … .

Ліса (якая?) … .

Воўк (які?) … .

Вавёрка (якая?) … .

Вожык (які?) … .

Вывад: словы, якія называюць прымету прадмета адказваюць на пытанні які? якая? якое? якія?

Самастойнае чытанне  правіла  на с. 81 падручніка.

Фізкультхвілінка пад музыку
6. Этап замацавання новых ведаў
Гульня “Карэктар” (падбярыце правільнае пытанне і запішыце)
Кавун ( якое?) малы

Камень ( якое?) мяккі

Дрэва ( які?) нізкі

Лета ( які?) сцюдзеная

Яблык ( якое?) вялікі

Пух ( які?) цверды

Куст ( якая?) высокае

Зіма ( які?) спякотнае

Дзень ( якая?) цемная

Ноч ( які?) светлы
Ацэнка правільнасці выканання задання на  лістах самаацэнкі.
7. Этап падвядзення вынікаў ўрока

– Ці зрабілі мы тое, што планавалі? Задачы ўрока выканалі? 

– Што называюць словы, з якімі мы пазнаёміліся?

– На якія пытанні адказваюць?

Ацэньваем работу на ўроку па лістах самаацэнкі

 
8. Этап інфармацыі аб дамашнім заданні

Пр. 142, с.83
 

9. Этап рэфлексіі “Кулачок” 

Рэфлексія  “Кулачок”– дзеці згінаюць пальчык, калі выказванне ім падыходзіць:

· Я  ведаю, на якія пытанні адказваюць словы – назвы прымет  прадметаў.

· Я магу знайсці словы – назвы прымет сярод іншых слоў.

·  Я магу падабраць да назвы прадмета  прымету  .

· Я  магу расказаць дома аб тым, што запомніў на ўроку.

· Я магу дапамагчы сябру адрозніць  словы – назвы прымет прадмета.

